
premiere la pointe en terre en attendant son coup, s’il tire, pare de ton espee du dedans, & passe du pied gauche appuiant ton pougnart sur son espee, par ce moyen tu le reduiras a tel point que tu le frapperas a ta volonté, & de ceste garde tu te pourras encore servir contre la seconde, pour toy deffendre de la tierce de ton ennemy, de ceste tierce tu t’accommoderas en premiere, pare premierement, en abaissant la pointe de son espee en terre, car en glissant ton espee contre la sienne, il la poussera du costé gauche, puis tu couvriras avec ton pougnart, & tu demeureras vainqueur, & de mesme contre une quarte tu ten pouras encor servir.



DE LA GARDE DU PIED GAUCHE Chap. 11.


AYANT parlé jusques icy assez pertinemment des gardes du pied droict estant beaucoup as-

